
KICHIK BIZNES SUBYEKTLARIDA INSON RESURSLARINI BOSHQARISH 

TIZMIDAGI MUAMMOLARI VA ULARNI BARTARAF ETISHDA ZAMONAVIY 

YONDASHUVLAR 

 

ПРОБЛЕМЫ В СИСТЕМЕ УПРАВЛЕНИЯ ЧЕЛОВЕЧЕСКИМИ РЕСУРСАМИ В 

МАЛЫХ ПРЕДПРИЯТИЯХ И СОВРЕМЕННЫЕ ПОДХОДЫ К ИХ УСТРАНЕНИЮ 

 

PROBLEMS IN THE HUMAN RESOURCE MANAGEMENT SYSTEM IN SMALL 

BUSINESSES AND MODERN APPROACHES TO ELIMINATING THEM 

 

Rahimova Nargiza Akram qizi 

Qarshi davlat universiteti Iqtisodiyot fakulteti 

Inson resurslarini boshqarish yoʻnalishi 4-bosqich talabasi 

 

Annotatsiya 
Mazkur maqolada kichik biznes subyektlaridagi inson resurslarini boshqarish jarayonida 

uchraydigan asosiy muammolar hamda ularni bartaraf etishning zamonaviy yondashuvlari tahlil 

qilingan. Tadqiqot davomida kichik biznes korxonalarida malakali kadrlarni jalb qilish va saqlab 

qolish, xodimlarni ragʻbatlantirish, kasbiy rivojlantirish hamda samarali boshqaruv tizimini 

shakllantirish bilan bogʻliq muammolar oʻrganildi. Shuningdek, raqamli texnologiyalar, HR 

analitika, avtomatlashtirilgan rekruting tizimlari, masofaviy taʼlim platformalari va zamonaviy 

motivatsiya usullarining inson resurslarini boshqarish samaradorligini oshirishdagi ahamiyati 

yoritildi. Tadqiqot natijalari kichik biznes subyektlarida inson resurslarini boshqarish jarayonlarini 

takomillashtirish, mehnat unumdorligini oshirish hamda korxonalarning raqobatbardoshligini 

kuchaytirishga xizmat qiluvchi amaliy tavsiyalar ishlab chiqish imkonini beradi. 

Kalit soʻzlar:kichik biznes, inson resurslarini boshqarish, HRM, xodimlarni motivatsiyalar, 

raqamli texnologiyalar, HR analitika, kadrlar boshqaruvi, mehnat unumdorligi. 

 

В данной статье проанализированы основные проблемы, возникающие в процессе 

управления человеческими ресурсами в субъектах малого бизнеса, а также рассмотрены 

современные подходы к их решению. В ходе исследования были изучены вопросы, связанные 

с привлечением и удержанием квалифицированных кадров, мотивацией сотрудников, их 

профессиональным развитием и формированием эффективной системы управления в малых 

предприятиях. Кроме того, освещена роль цифровых технологий, HR-аналитики, 

автоматизированных систем подбора персонала, платформ дистанционного обучения и 

современных методов мотивации в повышении эффективности управления человеческими 

ресурсами. Результаты исследования позволяют разработать практические рекомендации, 

направленные на совершенствование процессов управления человеческими ресурсами, 

повышение производительности труда и укрепление конкурентоспособности субъектов 

малого бизнеса. 

Ключевые слова: малый бизнес, управление человеческими ресурсами, HRM, 

мотивация сотрудников, цифровые технологии, HR-аналитика, управление персоналом, 

производительность труда. 

 

This article analyzes the main challenges encountered in the process of human resource 

management in small business entities and examines modern approaches to overcoming them. The 

study investigates issues related to attracting and retaining qualified employees, motivating staff, 

supporting professional development, and establishing an effective management system in small 

enterprises. Furthermore, the role of digital technologies, HR analytics, automated recruitment 

systems, distance learning platforms, and modern motivation methods in improving the effectiveness 

of human resource management is highlighted. The findings of the study provide practical 

recommendations aimed at enhancing human resource management processes, increasing labor 

productivity, and strengthening the competitiveness of small business entities. 

Keywords: small business, human resource management, HRM, employee motivation, digital 

technologies, HR analytics, personnel management, labor productivity. 

 

Kichik biznes subyektlari — bu mustaqil mulkchilikka asoslangan, cheklangan miqdordagi 

xodimga va yillik aylanmaga ega boʻlgan kichik korxonalar, mikrofirmalar va yakka tartibdagi 

tadbirkorlardir. Ular iqtisodiyotda bozordagi oʻzgarishlarga tez moslashishi, yangi ish oʻrinlarini 

yaratishi va xususiy tashabbuslarni roʻyobga chiqarishi bilan muhim rol oʻynaydi [1]. Oʻzbekistonda 

kichik biznes va xususiy tadbirkorlik subyektlarini qoʻllab- quvvatlashga alohida eʼtibor qaratilgan. 

Oʻzbekiston Respublikasi Prezidentining 08.08.2013 yildagi PQ-2022-son qaroriga muvofiq, 

Oʻzbekiston Respublikasi Iqtisodiyot vazirligi, Moliya vazirligi, Tashqi iqtisodiy aloqalar, 

investitsiyalar va savdo vazirligining, Tashqi iqtisodiy faoliyat milliy banki, Oʻzbekiston Savdo-

sanoat palatasi va Fermerlar kengashining Tashqi iqtisodiy faoliyat milliy banki huzurida respublika 

mintaqalarida hududiy filiallari, shuningdek xorijiy davlatlardagi vakolatxonalari boʻlgan Kichik 

biznes va xususiy tadbirkorlik subyektlarining eksportini qoʻllab-quvvatlash jamgʻarmasini tashkil 

etish toʻgʻrisidagi taklifi qabul qilingan [2]. 

Oʻzbekiston Respublikasida kichik biznesni rivojlantirish va bandlikni taʼminlash davlat 

siyosatining ustuvor yoʻnalishlaridan biri hisoblanadi. Soʻnggi yillarda inson kapitalini rivojlantirish, 

mehnat bozorini modernizatsiya qilish hamda inson resurslarini samarali boshqarishga qaratilgan 

qator normativ-huquqiy hujjatlar qabul qilindi. Xususan, Oʻzbekiston Respublikasi Mehnat kodeksi, 

Prezident farmon va qarorlarida kadrlar salohiyatini oshirish hamda zamonaviy boshqaruv usullarini 

joriy etish masalalariga alohida eʼtibor qaratilgan. Masalan, Oʻzbekiston Respublikasi Mehnat 

kodeksining V-boʻlimida “Xodimlarni kasbga tayyorlash, qayta tayyorlash va ularning malakasini 

oshirish” toʻgʻrisida bir qancha moddalar keltirib oʻtilgan [3]. 

Kichik biznes subyektlarida samarali inson resurslarini boshqarish (HR) tizimini joriy etish 

biznes muvaffaqiyatiga bevosita taʼsir koʻrsatadi. Kichik biznesda HR jarayonlarini 

avtomatlashtirish, mehnat unumdorligini oshirish, xodimlarni ragʻbatlantirish hamda samarali 

boshqaruv dolzarb masalalardan biri hisoblanadi. Tadqiqot davomida ushbu dolzarb masalalarga 

oydinlik kiritildi va ularga amaliy yechimlar taklif etildi. 

Mazkur tadqiqotda kichik biznes subyektlarida inson resurslarini boshqarish bilan bogʻliq 

muammolarni aniqlash va ularni bartaraf etishning zamonaviy yondashuvlarini oʻrganish maqsadida 

bir qator ilmiy tadqiqot usullaridan foydalanildi. Xususan, mavzuga oid mahalliy va xorijiy ilmiy 

adabiyotlar, maqolalar hamda meʼyoriy-huquqiy hujjatlar tahlil qilinib, inson resurslarini 

boshqarishning nazariy asoslari va amaliy jihatlari oʻrganildi. Tadqiqot davomida qiyosiy tahlil usuli 

yordamida kichik biznes subyektlarida qoʻllanilayotgan inson resurslarini boshqarish amaliyotlari 

yirik korxonalardagi HR tizimlari bilan taqqoslandi hamda ularning oʻziga xos xususiyatlari 

aniqlandi. Olingan maʼlumotlar asosida kichik biznes subyektlarida inson resurslarini boshqarish 

samaradorligini oshirishga qaratilgan zamonaviy yondashuvlar va amaliy tavsiyalar ishlab chiqildi. 

Oʻzbekiston Respublikasi Prezidenti huzuridagi Statistika Agentligining 2024-yil  

1-oktyabrdagi maʼlumotlariga koʻra , ushbu vaqt mobaynida Oʻzbekiston Respublikasida faoliyat 

yuritayotgan kichik korxona va mikrofirmalar soni 399,0 mingtani tashkil etgan. Kichik tadbirkorlik 

subyektlarining soni har 1000 aholiga 13,2 birlikni tashkil qilgan. 

 

 

 

 

 

 

 

 

 

 

 

 

 

1-rasm.Kichik biznes subyektlari YAIMdagi ulushi sezilarli darajada oshib bormoqda [4] 

 

2024- yilning yanvar-sentyabrida YAIM tarkibida kichik tadbirkorlik subyektlarining ulushi 

53,8,% ni tashkil qilib, 2023- yilning tegishli  davriga nisbatan 0,1 punktga koʻpaygan. 

Kichik biznes subyektlari quyidagi asosiy yoʻnalishlarda faoliyat yuritadi: 

1) Savdo 2) Sanoat 3) Qurilish 4) Qishloq, oʻrmon va baliqchilik xoʻjaligi 5)Yashash va 

ovqatlanish xizmatlari 6)Tashish va saqlash 7)Axborot va aloqa 8)Sogʻliqni saqlash va ijtimoiy 

xizmatlar 9) Boshqa xizmat koʻrsatish turlari. Mazkur sohalarning mehnat talabchanligi yuqori 

boʻlgani sababli inson resurslarini samarali boshqarish korxonalar faoliyatining muhim omili 

hisoblanadi. Xususan, xodimlarni jalb qilish, ularni saqlab qolish va malakasini oshirish masalalari 

kichik biznesning barqaror rivojlanishiga bevosita taʼsir koʻrsatadi. Hozirgi kunda nafaqat, kichik 

biznes subyektlari balki, oʻrta biznes korxonalari ham bir qancha HR boshqaruvi muammolariga duch 

kelishmoqda. Bulardan biri bu- moliyaviy resurslarning yetishmasligi. Raqamli iqtisodiyot davrida 

har bir soha raqamlashib borar ekan, HR tizimi ham yangi tizim va texnologiyalarga ehtiyoj sezadi. 

Endigina faoliyatini boshlagan kichik biznes subyektlari, ishlab chiqarishdan ham tashqari aynan, 

xodimlar tizimi uchun mablagʻ sarflashga qiynalishadi. Bunday vaziyatda koʻpgina vazifalarni , bir 

kishi bajarishiga toʻgʻri keladi. Masalan, bir korxonadagi HR ham hujjatlar yurituvchi, ham psixolog 

ham ish boshqaruvchi boʻlishi mumkin. Ammo bunday malakali HR mutaxassislarini kichik biznes 

subyektlariga jalb qilish oson emas.  

Yana bir muammo bu – xodimlarning motivatsiyasini oshirish. Kichik biznes subyektlarida ish 

haqi darajasining katta korxonalarga nisbatan pastligi motivatsiyaga taʼsir qiladi. Bundan tashqari, 

bunday korxonalarda treninglar va xodimlar rivojlanishiga kamroq eʼtibor qaratiladi. Baʼzi kichik 

biznes subyektlarida esa, hattoki, HR boʻlimi ham mavjud boʻlmaydi. 

Tadqiqot natijalari shuni koʻrsatdiki, kichik biznes subyektlarida inson resurslarini boshqarish 

bilan bogʻliq muammolarni bartaraf etishda zamonaviy HR yondashuvlarini joriy etish muhim 

ahamiyatga ega. Xususan, xodimlarni rivojlantirish, ularni ragʻbatlantirish va korporativ madaniyatni 

shakllantirishga qaratilgan amaliyotlar tashkilot samaradorligini oshirishga xizmat qiladi. Bunday 

yondashuvlarning muvaffaqiyatli namunalaridan biri sifatida Oʻzbekistondagi yirik chakana savdo 

tarmogʻi boʻlgan Korzinka tajribasini keltirish mumkin.   Kompaniyaning asoschisi Zafar Hoshimov 

faoliyatini 1996-yilda atigi bir nechta xodimga ega boʻlgan "Anglesey Food" nomli kichik "uy 

oldidagi doʻkon" (convenience store) shaklida boshlagan. Bugungi kunda esa tarmoq mamlakat 

boʻylab 140 ga yaqin doʻkon va minglab xodimlarni birlashtirgan ulkan ekotizimga aylandi [5]. 

"Korzinka"ning kichik biznesdan yirik korporatsiyaga oʻtish davridagi HR (Inson resurslari) 

evolyutsiyasi va xodimlar bilan munosabati quyidagi jihatlari bilan ajralib turadi: 

1. Kichik biznes bosqichidagi muammo: Professionallikning yetishmasligi 

Kompaniya ilk tashkil etilgan yillarda Oʻzbekistonda "supermarket madaniyati" va bu soha 

uchun tayyor kadrlar mavjud emas edi. Savdo sohasidagi xodimlarga nisbatan jamiyatda nufuz past 

boʻlgan, tizimli oʻqitish mexanizmlari boʻlmagan. 

2.  Yiriklashish jarayonidagi HR yechimlari va yondashuv 

Kompaniya oʻsgani sari xizmat koʻrsatish sifatini bir xil standartda ushlab turish uchun 

xodimlarga boʻlgan munosabatni tubdan oʻzgartirdi: 

 Kassir va sotuvchi kasbi nufuzini oshirish: Kompaniya Oʻzbekistonda birinchilardan boʻlib 

xizmat koʻrsatish xodimlariga nisbatan "oddiy ishchi" qarashini oʻzgartirib, ularni korporativ 

madaniyatning asosiy boʻgʻini sifatida qadrlay boshladi. Xodimlar uchun maxsus, qulay va 

zamonaviy formalar, muloqot standartlari joriy etildi. 

 Ichki akademiyani tashkil etish: Doʻkonlar soni koʻpaygach, professional kadrlar 

yetishmovchiligini yengish uchun kompaniya oʻzining ichki oʻqitish tizimini (Korzinka 

Akademiyasi) yoʻlga qoʻydi. Har bir yangi yollangan xodim mijozlar bilan ishlash, stressni 

boshqarish va mahsulotlar bilan ishlash boʻyicha maxsus treninglardan oʻtadi. 

 "Karyera lifti" (Ichki oʻsish): Kompaniyadagi eng muhim HR prinsiplaridan biri — rahbarlik 

lavozimlariga tashqi bozordan emas, balki kompaniyaning oʻzida oddiy sotuvchilik yoki kassirlikdan 

boshlagan xodimlarni oʻstirishdir. Bugungi kunda oʻnlab doʻkon direktorlari va top-menejerlar oʻz 

faoliyatini aynan shu tarmoqda oddiy ishchi sifatida boshlagan 

 .Ochiq muloqot va shaffoflik: Biznes kattalashgan boʻlsa-da, kompaniya rahbariyati 

xodimlar uchun ochiqlik siyosatini saqlab qolgan. Asoschi va top-menejerlar doimiy ravishda 

joylarga chiqib, xodimlar bilan bevosita muloqot qiladi va ularning muammolarini tinglaydi. 

Korzinka oʻz faoliyatini kichik biznes shaklida boshlagan boʻlib, inson resurslarini samarali 

boshqarish, xodimlarni rivojlantirish va korporativ madaniyatni shakllantirish orqali mamlakatdagi 

eng yirik chakana savdo tarmoqlaridan biriga aylangan. Ushbu tajriba inson resurslarini boshqarish 

tizimi korxonaning uzoq muddatli rivojlanishida muhim omil ekanligini koʻrsatadi. 

Inson resurslarini boshqarish tizimida zamonaviy HR-texnologiyalaridan foydalanish ham 

kichik biznes subyektlaridagi bir qancha muammolarni hal qiladi. Masalan, ATS (Applicant Tracking 

Systems) nomzodlarni kuzatish tizimi. Bu tizim sunʼiy intellekt yordamida kerakli rezyumelarni 

avtomatik qidirib topadi va mos kelmaydigan nomzodlarni rad etadi. Shuningdek, Telegram-botlar 

orqali nomzodlar bilan birlamchi suhbatlarni (savol-javoblarni) avtomatlashtirish mumkin. LMS 

(Learning Management Systems) tizimi esa yangi ishchiga kompaniya qoidalarini oʻrgatishga 

rahbarning vaqti yoʻqligida qoʻl  keladi.  Bunda kichik biznes egasi bir marta video-koʻrsatma yoki 

qoʻllanma tayyorlab platformaga yuklaydi. Yangi xodim ishga kelgan birinchi kuni tizim unga 

avtomatik darslar va testlarni taqdim etadi. Bu rahbarning vaqtini 80% gacha tejaydi. Bundan 

tashqari, task-menejerlar va KPI dashbordlari orqali xodimlarning ishini subyektiv baholash va 

vazifalar chalkashligini oldini olish mumkin. Bu tizimda har bir xodimning kunlik va oylik vazifalari 

dasturda koʻrinib turadi. Kim qancha ish bajargani, loyiha qaysi bosqichda ekanligi shaffof boʻladi. 

Bu subyektiv baholashning oldini oladi. 

